
ХХЯХХА
БАРГЪ

                    (Ахир 3 лаж.)

Бат1аврил мурад-щала 
жула билаятрай, Дагъуст-
таннай, мунищала жула 
райондалий ц1унилгу коро-
навирусрал инфекциялул 
щат1и гужлан хъанай бу-
шавриц1ун бавх1уну, муния 
буруччинсса, азар ппив хьун 
къадитансса чаранну оьрму-

Цала буржру  дак1 мар-
ц1ну биттур буллай буну-
т1ий, райондалул бак1чи 
Ю.Мах1аммадовлул чулуха 
М.Макьсудовлул, байрамра-
щал барчагу бувну, миннан 
тапшур дурна х1урматрал 

грамотарду. «Дак1нийхтуну 
цала буржру биттур булла-
лаврихлу ва даврий ххуйсса 
ккаккияртту хьун даврих-
лу», -т1ий чивчун бия гра-

мотардай. 
Му шадлугърайн був-

к1миннахь барчаллагьгу 
куну, Макьсудовлул ц1а дур-
на, цала гужгу, ч1унгу, ц1ул-
лушивугу харж дуллай, цан-
на ххирасса даврий зузисса 

почталул зу-
залтрая. 

- Ж у л а 
г ь а рц а н на л 
о ь р м у л у -
ву почталул 
а г ь а м ш и в у 
ц1ана хъун-
насса дур, 
- укунни му-
нал. -Жува 
буру чагъар-
ду гьан бул-
лай, кказитру 
чичлай. Ин-
тернет дакъ-
асса цаппара 
шяраваллаву 
почта хъанай 
бур инсан-
тураща цала 
мачча-гъан-
м и н н а щ а л , 
щала дуниял-
лущал дах1а-
ву дан шайсса 

каши. 
Ва бат1аврий цайминнал-

гу ч1аучавуртту дунни ва 
ххуйсса махъру укунни по-
чталул зузалтрахь. 

Нанисса шинал июль-
данул 1-ния байбивхьуну 
пенсияртту бичлант1ис-
сар «Мир» карта цайн ита-
даркьусса счётирдайн, ягу 
банкрал карта привязать 
къадурсса счётирдайн. 

Пенсиярттан дакъас-
сагу «Мир» карта ишла 
дуллан хьунт1иссар нит-
тил капитал ласайни 

11 июль - Аьрасатнал почталул кьини 

Почталул зузалт барча бувнни 
Райондалул администрациялул бак1чинал заместитель Макьсудов Макьсудлул 

барча бувнни «Аьрасатнал почта» ФГУП-рал Лаващавсса почтамтрал Гъумуксса 
отделениелул зузалт миннал пишалул байрамращал. 

Бат1аву 

Агьамссаннувугу  
агьамсса масъала 
Ларгсса нюжмардий райондалул администрациялу-

ву хьунни райадминистрациялул зузалт, ЦРБ-лул 
х1акинтал, идарарттай, организациярдай каялушиву 
дайми, шяраваллал администрациярдал бак1читал бав-
т1сса совещание. 

луву бачин баву, бак1рай ба-
ц1ансса давуртту даву, хас-
нува райондалул агьалинай 
вакцинация даву. 

Совещание дачин дунни 
райондалул бак1чи Юсуп 
Мах1аммадовлул. 

«Мир» карта цайми социал выпла-
тарду дайни. Дуниял-
лул дянивсса платёжрал 
системардал картарду 
ишла дуллан къадагъа 
дирхьуссар. 

«Мир» системалул 
картарду мукунна ишла 
дуллан буржссар аьра-
сатнал ттучанну, агар 
миннул хьхьич1шинал 
дуч1ия 20млн. къуруш-
раяр ххишала хьуну 
духьурча. Уттинин му-

кунсса кьяйда ишлану 
дуссия шинал дуч1ия 
30млндалия личлачисса 
ттучаннан 

НАЛОГРУ
2020 шинал деклараци-

ялин бувсса доходраясса 
налог дулун аьркинссар 15 
июль хьуннин. 

Ва баян баву дагьла-
гьиссар 2020 шинаву, ма-
сала, къатта, автомашина 
бавххуминнан ва деклара-
ция дуллуминнан

Агьамссаннувугу  
агьамсса масъала 

(Дайдихьу 1 лаж.)
Мунал бувч1ин бунни вай 

гьантрай Дагъусттан респу-
бликалул бак1чинал буржру 
биттур буллалисса Сергей 
Меликовлул къулбас дурши-
ву республикалий, ковидрал 
къашавайми гьарза хъанай 
бунут1ий,  дан аьркинсса да-
вурттая бусласисса Указрай. 
Му биттур булллан гьарца 
щач1анттул администраци-
ялул, идаралул бурж бушиву. 

-Хьхьич1ва -хьхьич1 бару-
ну хъанай бур бан багьайнал 
вакцинация даву. Ц1анас-
са ч1умал къашавай хьусса 
ч1явусса инсантал, кулпатру 
шаппа хъин буллан багьлай 
бур больницардай кьамул 
бансса к1анттурду биял хъа-
най бакъат1ий, хаснува Ма-
х1ачкъала шагьрулий. 

Хъинну зах1матсса, оьр-
ч1ру, жагьилтал къашавай 
хъанахъисса, лит1аву гьар-

засса тагьар дур. 
Хьхьич1уннай ккаркму-

нияр оьшиву ххишаласса, 
гужну ва ччяни къашавай 
шайсса азар дур уттимур. 

Мунияту най бунува 
бак1рай бац1аншиврул 
бат1лат1иссару жува дан-
дитанмуния бусан -увкунни 
райондалал бак1чинал. 

Совещаниялий ихтилат 
бунни ЦРБ-лул поликлини-
калул хъунмур Марианна 
Рамазановал. 

Мунил бувсунни район-
далул гьарца шяраву ялапар 
хъанахъисса инсантурава 
цикссаннал вакцина бувс-
сарив. Мирив хъину чанс-
са бур. Марианнал бувч1ин 
бунни ва ишираву шяра-
валлал администрациярду 
х1урану х1ала бухлай, кумаг 
чанну бушиву. Миннал цай-
вагу вакцина буллай бакъа-
шиву. Яла ч1явуссаннай вак-
цина бувсса щархъаву дур 
К1ундинналмур (75 инсан). 

Х1акинтал шяраваллавун 
вакцина бан лавгсса ч1умал-
гума махъунмай хъанахъис-
са ишру бур. 

Хъунмасса барчаллагь 
т1ий бур Щурпаев Шяпи-
найн щала ЦСОН-далул 
коллективрай вакцинация 
дансса даража хьун бувсса. 
Ванаща бювхъусса ваймин-
наща циван къашайссар? 

Райондалийсса тагьарда-
ния учирча, ялу -ялун къа-

шайшалт гьарза хъанай бур. 
Ч1явусса агьлу бур районда-
лин кьат1ату бук1лак1исса, 
хъин хьун ЦРБ-лун бук1ла-
к1исса. 

Ц1анасса ч1умал 30-ния 
ливчусса инсантал бур боль-

ницалий хъин буллай, та-
мансса кулпатру бур шаппа 
хъинбуллалиссагу. 

Масала, ца кьини ххал-
бивгьусса 52 инсаннава 28-
най «положительныйсса» 
ккаккан баву дурккунни. 

Ялунссаннун ч1явуми 
къашайшалтрал цивппа 
бакъасса, кулпатрува къаша-
вай бувну бур. 

Мяйжанссар, вакци-
на бувмигу къашавай шай. 
Амма, минал къашавайшиву 
бигьану лахъай. 

Интернетраву чичлачисса 
аьркин бакъасса варсагъ-
ирттайн вих къахъанай, зува 
пикри бувну вакцинация 
дара, зува буруччиншиврул, 
- т1ий бур Марианна. Ванил 
мукунма, бувсунни вакцина 
бувминнан дулайсса серти-
фикатру дурк1шиву, ми ла-
сун буч1ан бюхълахъишиву.

ЦРБ-лул оьрч1ал х1акин 
Мурад Пахиевлул, хъунама 
х1акиннал хъиривчуналгу, 
бувсунни цукунсса тагьар 
дуссарив коронавирусрал 
къашавайшавриву, цукун 
х1адур хьуну, аьркинмунил 
балгуну буссарив ЦРБ. 

Бувсунни масъала укун 
бачирча больницалий к1ант-
турду биял къахьунт1ишиву. 
Яла хъунмур лагру азарда-
нул Ккурклив душиву. 

Оьрч1ан цалсаса вакцина 
буллай бакъар, антибиоти-
кирттайну хъин буллай буру. 

Шагьрурдая бувк1мин-
нангу жуч1ава вакцина бан 
буч1иссар. 

Агар 2020 шинал хъун-
мурч1ин ва азарданул къа-
шавай хъанай бивк1хьурча 
цайми азарду думи, уттиму-

нил къашавай буллай бур 
жагьилмигу. 

30-хъул къашавай хьуми 
больницалий уттубивхьус-

са бухьурча, хъинхъанахъ-
иминнаяр ялун къашавай 
хъанахъими ч1явусса бур, 
-увкунни ванал. 

Ихтилат бувсса Шяпи 
Щурпаевлул бувч1ин бун-
ни цала каялушиву дулла-
лисса  коллективрал зузалт 

халкьуннащал, ч1явучищал 
хьунабакьлакьисса бухьукун 
цинявннай  дуршиву вакци-
нация. 

Ч1ярусса диялдакъаши-
вуртту к1иц1  дуллалисса их-
тилат бунни Роспотребнадзор-
данул Ккуллал райондалийсса  
Управлениелул хъунмур Лайла 
Сулаймановал. 

Ванил бувсунни, щала 
республикалий кунна, жула 
районнайгу къашавай шав-
рил тагьар ялу-ялун оькки 
хъанай душиву. 

-Ца гьантлул мутталий ре-
спубликалий коронавирус-
рал къашавай хьуминал аь-
дад 200-нин диллай дур. Ца 
базилух дурсса ххалбигьав-
ривугума райондалий 28 ин-
сан къашавайсса лявкъунни. 

Оьккисса тагьар дур Гъу-
ниннал, Лаващиял, Къизи-
люртовский районнайгу. 

Ц1анасса азар Индиянал 
штамрац1ун дарх1усса ду-
шаврилгу гуж дуллай дур 
къашавайшиву. 

Сентябрь барз бияннин 

райондалул агьалинал 60 
процентрал вакцина бувну 
бик1ан аьркинссар. Ц1ана-
рив анжагъ 20 процентрая 
ливчусса бур. Администра-
циярдай каялушиву дулла-
лиминнаву цаягу вакцина 
бувсса акъар, ва давринсса 
кумаг чансса бур. 

Республикалул лахъми 
къуллугъирттал т1алав бул-
лай бур вакцина бан инкар  
буллалими даврин занан 
къабитан, миннал харжирал 
арцугу дац1ан дурну. 

Ц1унил даврин буцайни 
аттестация дан. На гьаз  бул-
лай бура Ккурккуллал шя-
равалу ларкьусса журалин 
дуцин, яни миккун буххай-
ми буккайми хъирив лавну 
итабакьлан. 

Шикку ч1явусса бур за-
х1матну къашавайсса, оьр-
ч1ру бур къашавайсса. 

На каялушиву дуллалисса 
управлениелий 2 зузала зий 
ур. Гьарца щархъайн биян 
жун мажал къашай. Шяра-
валлал администрациярдаяс-
са кумаг хъунмасса аьркинни. 

Миннал цуч1ав къаша-
вайсса акъар т1ий бунугу, 
хъирив лаллан бивк1ун, 
азарданул ттугъ къаливчуну 
къабик1ай. 

Ц1ана вакциналул дузал-
ну бунува ми бан аьркинс-
сар. Бюхъайссар бухлав-
гун лич1ангу, -т1ий бур ва. 
Лайлалул ялагу дюъ дишин 
бунни мизитирттавун, х1ат-
таллив, бивк1улин ва цайми 
агьалий бат1айсса к1ант-
тайн занан къабуч1ишив-
рий, маскарду, кат1ри ларх-
хун занан аьркиншиврий 
ва цайми мугъаятшивуртту 
дуруччин аьркиншиврий. 
Ми масъалартту инкар бул-
лалими, х1атта, уголовный 
танмих1райн буцинсса их-
тияр душиву. 

Ч1явусса суаллу буллунни 
ихтилатчитурахьхьун щя-
бивк1миннал. Миннунсса  
балжисса жавабругу хьунни. 

Дагъусттан Республикалий к1антту-к1анттурдайсса бувч1авурттал 
комиссиярдал ва участокирттайсса бувч1авурттал комиссиярдал Аьра-

сатнал Федерациялул Паччах1лугърал Думалувун мяйлчинмур созыврал 
депутатътал бувч1лач1исса ва Дагъусттан Республикалул Халкьуннал Со-
браниелул арулчинмур созыврал депутатътал бувч1лач1исса бувч1авурт-
тай  избирательтурал аьрзри ми цивппа бусса к1анай сиях1равун бичинс-

са аьрзри кьамул буллансса даврил графикру



Ххяхха баргъ316 июь  2021 ш.

Кьурбан-байрам дик1айс-
сар Зума дитаврил байрам 
к1иц1ларгун 70 гьантта ла-
гайхту (зурул календарь-
даний) яни - Рамадан барз 
къуртал хьуну 70 гьантта ла-
гайхту. 

Гьашину Кьурбан-байрам 
хъанай дур июльданул 20-
ний. 

Зул -Х1иджжа хъанахъис-
сар мусулманнал календарь-
данул ац1ния к1илчинмур 
барз. Му зуруй мусулманту-
ран, Раджаб, «Зул-Каъда ва 
Мух1аррам зурдардий кун-
ма, дяъвирду, къалмакъаллу 
дуллан, оьттухлу оь ласлан 
къадагъа дирхьун дуссар Ал-
лагьнал. 

Мусулмантурал х1аж 
байсса Зул-Х1иджжа зу-
руйри. Х1ажлил буржру-
гу биттур бувну, му зурул 
урч1улчинмур кьини х1аж 
буллалими бат1айссар Мак-
калия 20 километралул 
манзилданийсса Аьрапат 
зунттуч1ан, мунил лув чак 
байссар. Му зунттул хъач-
1нийгу авц1ун, Мух1аммад 
идавсил бувну бивк1ссар 

Оьмар Х1айдаров увну ур 
Гъумук 1918 шинал. Нину-
ппу пахрулий бивк1ун бур, га 
зах1мат ххирасса оьрч1 хъа-
най уну. Амма мунал ххуйсса 
к1улшивуртту ларсунгу ччай 
бивк1ун бур. 

Школалий Оьмардул мяй-
ва класс буккайхту, буттал му 
авкьун ур та ч1умал сий дусса 
колхозрал жагьи-жугьултрал 
школалийн. Мугу къуртал 
байхту, увххун ур Дагъусттан-
нал финансирттал -экономи-
калул техникумравун. Муни-
ву дуклай ивк1ун ур 1933-1936 
шиннардий. 

Зий айивхьун ур 
Оь.Х1айдаров Буйнакскаллал 
финотделданий паччах1лугъ-
рал налогиртталсса байсса 
инспекторну. Хъунбакъасса 
х1аллай микку зийгу ивк1ун, 
лавгун ур зун Мах1ачкъаллал 
шагьрулул финотделданийн 
хъунма инспекторну. Яла ив-
тун ур паччах1лугърал дохо-
дирттал отделданул заведующийну. Му даврий зий 
сайки ряхра шин дурну дур. 

Му ч1умал байбивхьуну бур дяъви. Дагъусттан-
нал цайми арамтал куна, Ватан дуруччаву -цала бурж 
бушиву бувч1лай, Оьмардул цала ц1агу чичин дурну 
дур Ватан дуручлан талан хушрай гьан ччиминнавух. 
Амма, ц1уллушиврул тагьар ххуйсса дакъа, му дяъви-
лин гьан къаувну ур. Циняв цала гуж му харж буллай 
ивк1ун ур къинттуллухсса  давурттан. Мунияту дул-
лун дур мунан Хъун дяъвилул ветераннал удостове-
рениегу. 

Хушрай дяъвилин лавгун, душманная Украина 
тархъан буллай ивк1ун ур Оьмардул уссу Апанни. 
Совет Союзрал Виричув А.Маресьевлущал ца пол-
кираву талай, А.Х1айдаров лайкь хьуну ур цимира-
гу ордендалун ва медаллан. Авиамеханикнал пиша 
буну, Апаннинал леххан х1адур дайсса дирк1ун дур 
А.Мересьевлул самолёт. 

Гъумук яхъанахъисса ппу ивч1айхту, нину цур-
далу кьадитан къабюхълай, Оьмар Гъумукун зана 
хьуну ур. Зун ивк1ун ур райондалул финотделданий 
паччах1лугърал доходирттал хъунма инспекторну. 
Кьура шин дурну дур миккугу зий, райондалул Со-
браниелул депутатънал буржругу биттур буллай. 

Му бакъасса, Оьмар Х1айдаров хъунмасса х1аллай 

зий ивк1ун ур 
КПСС-рал рай-
комрал пропа-

гандалул отделданий лекторну, шяравуминнан 
ц1уллуну-сагъну оьрму бутлангу лахьхьин бул-
лай, ми заралсса аьдатру кьадитан буллай. 

Пенсиялин уккайхту, оьна шава щяик1ан 
къаччай, Оьмар зун ивк1ун ур агьалинан со-

циальный щаллушиннар-
ду дайсса Управлениелий, 
шайсса кумагру буллан ив-
к1ун ур цува куна бугьарас-
са инсантуран. 

Хъунмасса зах1мат бив-
хьуну бур Оьмар Х1айда-
ровлул Гъумукгу, Лакрал 
райондалулгу таварихрал 
ва культуралул памятникру 
дакьин дан, ц1удуккан дан. 
Ванал кумаг бувссар Гъу-
муксса Хъун мизит бакьин 
бан ва муниву таварихрал 
музейрал филиал бан. Му 
ишираву кумаг бувссар Оь-
мардул кулпат Написатлул-
гу, Гъумуксса инсантурач1а 
музейраву дишинсса затру 
дат1лай. Дагъусттаннал 
цалчинсса космонавт Муса 
Маннаров 1988 шинал Гъу-
мукун увк1сса ч1умал, му 
хьунаавкьссар мизитравус-
са музейраву. 

1987 шинал Гъумукун 
увк1ун ивк1сса англиянал 

чичу Роберт Ченсинердул чивчусса «Дагестан: тра-
диции и выживание» т1исса луттирай бур, цач1ава 
гидну уссия Гъази-Гъумучиял гьайкаллая усттарну 
бусайсса Оьмар Х1айдаров, т1ий. 

Оьмардул хъунигу бувну, тарбия дуллун дур мукьва 
оьрч1ан. Циняннал ххуйсса к1улшивуртту ларсун дур. 
Арс Ибрагьин -биомедициналул иширттаха зузисса 
хъунасса аьлимчув ур, молекулярный биологиялул 
элмурдал доктор ур, щала дунияллий фармакологи-
ялуха ва клеткардал биологиялуха зузиминнаву сий 
дусса, ц1усса даруртту ва медициналул технологиярду 
ляхъан дуллалисса элмулул хъиривлаявурттай каялу-
шиву дуллай ур. 1994 шиная шихунай зий ва яхъанай 
ур США-наву. 

Хъунмур душ Рукьижат зий бур яруннал х1акин-
ну жула райондалул поликлиникалий Гъумук. Гамур 
душ Райх1анат зий бур Пенсиярттал фондрал Дагъ-
усттаннайсса Управлениелий агьаммур специалист 
-экспертну. Ч1ивимур душ Зумрут т1урча - бухгал-
тер-экономистну. 

Ва дунияллия Оь.Х1айдаров лавгунни 2007 шинал. 
Гъумук ва райондалий яхъанахъиминнан га уттигу ххуй-
ну дак1ний ур. 

А.Мах1аммадов. 
«ДП», №186, 7 июль 2021ш.  

К1уллив зун ц1усса 
законну? 

Апрель зуруйва лякьлуву оьрч1 бусса 
хъаннин булланну увкуну бивк1сса вы-
платарду ласлансса аьрза булун буч1ину 
бур июль зурул бак1рая байбивхьуну. 

Цал буллай бивк1сса пособиялул к1а-
най лякьлуву оьрч1 бусса хъаннил ласлан 
т1ий бур гьарца зуруй инсан ялапар хьун 
аьркинсса яла ч1ивимур харжирал ба-
ч1иксса выплатарду. 

Ми ласланшиврул дик1ан аьркинсса 
шарт1ру: 

-пособие ласу оьрч1 лякьлуву бумин-
нал сиях1рай бац1аву 12 нюжмардул 
хьхьич1; 

-кулпатраву ца бак1ран дянивну ду-
к1лак1исса дуч1ия оьрму бутан аьркинс-
саксса харжирал яла ч1ивимунияр ххи-
шала къахъанахъаву; 

-циксса хъус дуссарив, дуч1ия ци са-
ваврдай дук1лай дакъарив хъирив лаяву. 

8-ра шиная 17 шин хьуннинсса оьр-
ч1ансса пособие 

Июльданул 1-ния байбивхьуну кьамул 
буллалиссар щаллу бакъасса кулпатирт-
тавусса, ягу к1иягу (нину-ппу) ливт1усса 
кулпатирттавусса оьрч1ансса пособиярт-
ту ласласаву. 

Нину-ппу лит1урча пособие булайссар 
опекуннан (попечительтельнан). 

Щаллу бакъасса кулпатну мукунсса 
ч1умал ккалли хъанахъиссар: 

-оьрч1ал цания-ца нину-ппу бакъами, 
к1илчинма свидетельстволий ккаккан 
къаувми, ят1а-т1ар бакъа акъа хьуми, ягу 
ливт1уми; 

-нинугу, ппугу бухьурчагу, цания цан-
нан алиментру буллансса х1укму судрал 
кьувкьуну бухьурча. 

Дуклаки оьрч1ансса выплатарду 
6 шиная 18 шин хьуннинсса, дуккаврил 

агьанми программардай дуклакисса оьр-
ч1ан дулун цаннан 10 000 къуруш. 

Мивун багьлагьиссар сентябрьданул 1 
хьуннин 6 шин хьумигу. Ми арцу дулаву дар-
х1уну дур дуккаврил шин дайдишавриц1ун. 

Агар дуклаки оьрч1 мушакъатсса, ягу 
ц1уллушиврул ссуссукьусса ухьурча 10 
000 къуруш дулаван мунан 23 шин хьунин. 

Ва журалул выплата ласунсса аьрза 
булун буч1иссар Госуслугардал портал-
данийхч1ин онлайн журалий, ягу цала 
каних чивчуну Аьрасатнал Пенсиярттал 
фондрайн, нанисса шинал 15-мур июль-
дания ноябрьданул 1 хьуннин

Цирда арцу дуллан байбишинт1иссар 
август зуруя байбивхьуну. 

Эд ал - Адх1а 

Кьурбан-байрам 
Мусулмантурал яла хъунмур байрам хъанахъиссар Кьурбан-байрам (Эд ал-Адх1а). 

Му дик1айссар Зул -Х1иджжа зурул 10-мур кьини. Цурдагу хъанахъиссар Маккалив 
Каъбалуч1ан х1аж бан лавгминнал х1аж щаллу шаву к1иц1лаглагисса байрам. 

цала махъва-махъсса вяъза. 
Баргъ бахьлаганнин микку 
бавц1уну, х1ажитал дуаь-
ртту дуллай бик1айссар, Ал-

лагьнахь цала бунагьирттал 
ялтту уч1у т1ий. Аьрафа-
трал кьини х1ажитуран яла 
агьаммур, яла дак1ний ли-

ч1аймур кьинири. Му кьини 
дагьлай дур июльданул 19-
ний. 

Кьурбан-байрамрал хъи-
ривсса шанма гьантлуйн 
учай «ташрикьрал» гьантри, 
куну. Аьрафатрал кьини 
баргъ бахьлагайхту байби-
шайссар лахъну такбир кка-
лай, ташрикьрал гьантри 
къуртал хьуннин. Мукун 
такбир ккалаккаву хъанахъ-
иссар шяравалу, шагьру му-
сулманнал бушиврул лишан. 

Аьрафатрал кьинилия 
Кьурбан-байрамрал кьини-
линсса хьхьу эбадатру дул-
лай уттара дарча хъинссар. 
Хьхьу дядирзун мукьах бай-
рамрал кьининин щала чурх 
биссурчагу хъинссар, михь-
ругу, ххишаласса ч1арарду, 
к1изгу кьувкьуну. 

Байрамрал кьини т1урча, 
баргъ бувккун цахъи х1ал-
лава байрамрал чак (эдрал 
чак) байссар, мизитравун 
бавт1ун. 

Байрамрал кьини кьур-
бандалун х1айван биххарча 
хъинссар. Идавсил х1адис-
рай т1ий бур: «Ттул  умма-
трая ххуйминнал кьурбан 
булайссар (биххайссар), 
оьккиминнал къабиххайс-
сар». Ку ягу кьяца биххайс-
сар ца инсаннахлу, оьл ягу 
варани - аруннахлу. Агар 
кулпатраву ца ку ягу кьяца 
биххарча, му кулпатравусса 
циняннахлу буллусса кьур-
вандалун ккалли шайссар, 
мунил чири щала кулпатран 
бияйссар. 

Буллусса кьурбандалул 
дик1ул шанма бут1лул ца 
бут1а, бюхъарча, муниял 
ххишалассагу, дач1ин аьр-
кинссар дукиялух мюх-
тажминнайх. Кьурбан бих-
хаврил низамгу дуруччин 
багьайссар. 

Барча хьуннав Кьурбан 
байрам! Буллуминнал кьур-
бан Аллагьнал кьамул бан-

Инсантуран уттигу дак1ний ур 
14 шинал хьхьич1 ва дунияллия лавгунни Оьмар Х1ай-

даров Ибрагьиннул арс. Шяравуминнан, мачча-гъан-
миннан га дак1ний ливч1унни зах1матшивурттая нигьа 
къаусайсса инсан куна. Мукунмасса бивк1ун бур ганал 
ппугу, буттал ппухълугу. 

Мунчаев Рауф 
Мах1аммадлул арсс 

Оьрмулул 93-ку шинаву 
ва дунияллия лавгунни ц1а-
дурксса археолог, таварих-
чи ва культуролог, Аьрасат-
нал элмурдал Академиялул 
член -корреспондент, тава-
рихрал элмурдал доктор, 
Баргъбуккавал Гъанмур 
чулухсса билаятирттал ва 
Кавказуллал аьрщарай хъи-
ривлаявуртту дуллай ц1а 
дурксса аьлимчув 

Мунчаев Рауф Мах1ам-
мадлул арс 

Щала оьрму археологиялун хас бувсса аьлимчув ия 
щала оьрму паччах1лугърал къуллугърай зий гьан бувсса, 
паччах1лугъран дак1 т1айласса уттизаманнул инсан. Ва-
нал чирчуну, дунияллийн дурккун дур 300 эмисса чичру 
ва миннун паччах1лугърал лавайсса кьимат бивщуну бур. 

Рауф Мах1аммадлул арс хьуну ур Аьрасатнал Федера-
циялул элмулул лайкь хьусса ишккакку, Дагъусттан Ре-
спубликалул, Ингушнал Республикалул элмулул  лайкь 
хьусса ишккакку, лайкь хьуну ур Паччах1лугърал бах-
шишран, Дусшиврул Ордендалун, Х1урматрал Орденда-
лун ва медаллан. 

Райондалий яъанахъиминнал, жяматрал ва райондалул 
администрациялул чулуха хъуннасса кьурч1ишиву к1и-
дач1лай буру Рауф Мунчаевлул кулпатращал, гъанминна-
щал, маччаминнащал ва мунащал зий бивк1миннащал. 

Ю.Х1.Мах1аммадов, 
«Лакрал район» МР-данул бак1чи. 

Оьмаров Султан-Мурад 
Асланнул арс 

94 шинал оьрмулу-
ву ва дунияллия лав-
гунни ц1адурксса х1а-
кин акушер-гинеколог, 
СССР-данул медициналул 
элмурдал Академиялул член-
корреспондент, Аьра-
сатнал медициналул эл-
мурдал Академиялул 
член-корреспондент, меди-
циналул элмурдал доктор, 
профессор, ДАССР-данул 
ва РСФСР-данул элмулул 
лайкь хьусса ишккакку, 
Дагъусттан Республикалул 
Халкьуннал х1акин, ч1ярус-
са элмисса чичрурдал автор, 
117 монография чирчусса 

Оьмаров Султан-Мурад Асланнул арс 
Ванал каялушиврий друрччуссар 149 элмурдал канди-

датнал ва докторнал диссертация. 
Генекологиялул иширттаву медициналуву дурсса хъун-

насса даврил х1урматран Султан -Мурад Оьмаров лайкь 
хьуссар «Х1урматрал лишан» ордендалун ва Дусшиврул 
Ордендалун. 

Райондали яхъанахъиминнал х1урматрай ва ччаврищал 
дак1нийн утай Асланнул арс Султан-Мурад, цала ч1иви 
улклул патриот куна. Цуксса давривух лавгун унугу, ванал 
хъунмасса къулагъас дайссия медициналул кумаг аьркин-
ну цач1анма бувк1миннах. 

Райондалий яхъанахъиминнал, жяматрал ва районда-
лул администрациялул чулуха жижара буллай ура гъан-
миннахь, маччаминнахь, лагма -ялттуминнахь, Султан-
Мурад ва дунияллия лагаврищал. Ганал чаннасса симан 
мудан жул дак1урдиву лич1ант1иссар. 

Ю.Х1.Мах1аммадов, 
«Лакрал район» МР-данул бак1чи. 

Х1усайнов Х1усайн 
Мудуннул арс 

85 шинал оьрмулуву ва 
дунияллия лавгунни аь-
лимчув, жула аьрщарайчув 

Х1усайнов Х1усайн Му-
дуннул арс. 

1937 шинал увсса Х1у-
сайнов Х1усайннул чирчун 
дур модалийн, дизайнда-
лин дагьайсса 76 элмисса 
даву. 

Ва лайкь хьуну ур ВДНХ-
лул 6 мусийл ва 2 чарвитул 
медаллан, «СССР-данул 
изобретатель» лишанда-
лун,  Московуллан 850 шин 
там шаврил х1урматранс-
са медальданун, мукунна 
дизайндалул иширттаву 
лавайсса даражалин бивсса специалистал х1адур бан 
бивхьусса зах1матрахлу тапшур дурсса Московуллал х1у-
куматрал х1урматрал грамотарттан. 

Райондалий яхъанахъиминнал, жяматрал ва районда-
лий яхъанахъиминнал чулуха кьурч1ишиву к1идач1лай 
ура Мудуннул арс Х1усайннул маччаминнащал ва гъан-
минащал. 

Ю.Х1.Мах1аммадов, 
«Лакрал район» МР-данул бак1чи. 

Интернетраву къабагьай-
мур дулларча, зарал биян 
бюхъайссар винма бакъасса, 
вил гъанминнан ва мачча-
миннангу. Муния уруччин-
шиврул, яларай чирчусса 
низам дуруччин аьркинссар. 
Муниву зах1матсса цич1ав 
бакъассар. Так ялавай чивчу-
муних ххуйну къулагъас ду-
вара! 

Инавагу, вила 
смартфонгу буруччияра 
Ци ишла дурну уххара 

ина интернетравун? Ч1я-
вуминнал ишла дай смарт-
фон, планшет, ноутбук, ца-
цавайннал - аькьлу бусса 
ссятгума. Миннавухч1ин 
информация лякъин жун-
ма къулайну бик1ай, ми 
хъуни дакъасса, ишла дан 
бигьасса, аьнт1ик1асса за-
тру дунут1ий. Киберпре-
ступниктурая ми гаджетру 
дуруччиншиврул, дак1ний 
дити шанна бигьасса кьяйда: 

1)Ишла булува зах1мат-
сса пароллу 

Мудан баххана буллалу 

Нигьач1аву дакъасса 
Интернет оьрч1ан 

Интернет - му дур информациялул дазу-зума дакъ-
асса дуниял, бялахъанссагу, т1урк1урду банссагу 

порталлу дусса, дуккаврингу, к1улшивуртту гьарта данс-
сагу х1уччарду бусса. Амма полицейскийтуран багьлай 
бур муния нигьач1аву хьун бюхъайшиврул дюъгу дишин. 

пароллу ва ми щинч1ав к1ул 
мабулларда. Парольдануву 
бик1ан аьркинссар цифрар-
ду, хъуними ва мюрщими 
х1арпру (букварду), мукунна 
хасъсса лишанну. Му ч1умал 
вил лажин, вил х1уччарду 
бурувччуну бик1ант1иссар, 
миннувун уххан щищач1ав 
къабюхъант1иссар.

2)Антивирусру ишла дуллалу 
Ччимур гаджетран за-

рал биян бан бюхъайссар му 
биян байсса программар-
дал. Миннуща бюхъайссар 
агьамсса х1уччарду бухлаган 
бан, ми зия бан, ми цич1анма 
лахъан бан! Мукунсса про-
граммардайн учай «черви», 
«трояны»,  «шпионы», амма 
циняннул мурад цари - ми 
циняр вирусрури. Компью-
тер буруччиншиврул, муний 
дишайссар му буруччайссар 
хасъсса программарду дир-
хьуну. Ишла дулува так ли-
цензия дусса программарду 
ва ми ч1ун-ч1умух ц1удуккан 
дуллан хъама мабитаванна. 

3)Щихьхьунч1ав мабула-
ванна вила...  х1уччарду 

Мукунсса х1уччарду хъа-
нахъиссар логинну, пароллу, 
банкирал картордал х1уччар-
ду, аврил чагъар (свидетель-
ство), паспортрал х1уччарду ва 
вила суратру. Мукунсса «циф-
рардал лишанну» вил хъирив 
най дик1айссар оьрмулухун. 

Миннул бюхъайссар ина вила 
мурадрайн иян къаитансса за-
рал биян бан. Интернетраву 
ми к1ул бан ччисса ц1ухха-
вурттан жаваб мадулаванна. 
Дак1ний ритан аьркинссар 
укунсса кьяйда: «Докумен-
тру мудан ябайссар лавкьусса 
къуршуву (в сейфе)». 

Вила адрес ягу телефон 
к1улбакъасса инсантуран 
баян мабаванна ва ми тач1ав 
Интернетраву мачичаван-
на. Нитти-буттая ихтияр 
каларсун, вила суратругу 
щинч1ав, чунч1ав гьан ма-
даванна. Дак1ний бити, ми 
х1уччарду преступниктура-
ща ишла бан бюхъайшиву 
вийнма ягу вила гъанми-
найн къарщину. 

Тач1ав рязи машаванна 

Интернетраву к1ул хьусса 
инсаннач1ан шавай хъамалу 

гьан. Агар хьунабакьин икь-
рал дарча, му хьунабакьаву 
хьун аьркинссар инсантал 
бусса к1анай, цурдагу, бюхъа-
вай, нитти-буттащал арх1ал. 
Дак1ний бити, вила ч1унар-
х1алчувра т1ий, хьунаакьла-
кьима хъунасса инсан ик1ан-
гу бюхъайссар, преступление 
дан кьаст ларх1усса. 


